
Minnisatriði fyrir fund með Fjárlaganefnd Alþingis 24 október 2014.

1. Dvalarheimili fyrir aldraða í héraði.

Þörf er á uppbyggingu dvalar- og hjúkrunarheimils fyrir aldraða í Árnessýslu. Rekstri 
slíkra heimila er nokkuð þröngur stakkur skorinn af yfirvöldum. Tryggja þarf aðgengi 
að fjármagni í uppbyggingu á slíkri stofnun og sjá þarf til þess að þesskonar rekstur 
búi við viðunandi rekstarskilyrði.

2. Þjórsárdalur- uppbygging.

Sveitarstjórn Skeiða- og Gnúpverjahrepps fagnar því að fjármagni hefur verið veitt að 
undanförnu til uppbyggingar í Þjórsárdal. Er þar um að ræða byggingu gangstíga við 
Hjálparfoss og Gjána. Ljóst er að verulegt fjármagn þarf til að ljúka metnaðarfullum 
áformum um byggingu húss yfir fornminjar að Stöng. Þar ber einnig að nefna 
uppbyggingu 5 km vegar að Stöng. Það er afar brýnt að framvindu þess verkefnis 
verði tryggt nægjanlegt fjármagn. Ekki er þar aðeins um að ræða hagsmuni 
sveitarfélagsins og íbúa þess. Um menningarlega hagsmuni þjóðarinnar allrar er að 
ræða. Fornminjarnar á Stöng eru á heimsvísu.

3. Brú yfir Þjórsá nálægt Árnesi.

Áform eru um byggingu brúar yfir Þjórsá suðaustur af Árneshverfi. Til þessa hefur 
þessi fyrirhugaða framkvæmd verið áformuð í tengslum við byggingu virkjana í neðri 
hluta Þjórsár. Lögð er mikil áhersla á að þessu mannvirki verði komið á 
framkvæmdaáætlun allra næstu ára óháð virkjanaframkvæmdum. Bent er á að brú 
þessi hefði í för með sér miklar samgöngubætur og myndi hún hafa mikla þýðingu 
fyrir ferðaþjónustu og atvinnulíf beggja megin Þjórsár. Auk þess gæti hún komið að 
góðum notum ef til náttúruhamfara kæmi.

4. Fjarskiptamál.

Nokkur sveitarfélög hafi tekið lagningu ljósleiðarastrengja í sínar hendur og séð til 
þess að netsamband er með því besta sem gerist á þeim stöðum og er það vel. Engu 
að síður þarf ríkisvaldið að leggja mun meira fjármagn í að bæta netsamband 
tafarlaust á þeim stöðum þar sem því er ábótavant.

Að auki er bent á að símasamband algerlega óviðunandi í mörgum sveitarfélögum í 
Árnessýslu. Allmörg dæmi eru um að slíkt sé verulega hamlandi í atvinnurekstri og 
einkalífi fólks ekki síst í Skeiða- og Gnúpverjahreppi. Það má vera ljóst að ekki þolir 
neina bið að verulegar úrbætur eigi sér stað í þeim efnum.

5. Vegamál.

Stór hluti vegakerfis landsins utan þéttbýlis er á Suðurlandi jafnt í byggð sem óbyggð 
og er umferð þar mikil og fer ört vaxandi vegna aukins ferðamannastraums. Tryggja 
þarf aukið fé til að mæta þessari auknu umferð í þeim mæli að ástand vega verði í 
lagi.

6. Rafmagnsverð

Misræmi á verðlagningu á dreifingu rafmagns í dreif- og þéttbýli er óviðunandi. Ekki 
þarf að fjölyrða um að slíkt misræmi dregur úr möguleikum dreifbýlisins til vaxtar.

Lögð er sem fyrr þung áhersla á jöfnuð í verðlagningu á rafmagni milli þéttbýlis og 
dreifbýlis.

7. Fasteignagjöld af virkjanamannvirkjum og möstrum

Hvatt er til þess að endurskoðað verði hvaða virkjanamannvirki skuli bera 
fasteignagjöld. Er þar meðal annars horft til stíflumannvirkja og lands sem fer undir 
möstur flutningslína raforku. Víða í Skeiða- og Gnúpverja-hreppi erum dæmi um að 
háspennulínur skeri í sundur lönd bújarða og geri það með virði tilheyrandi lands lítið 
sem ekkert. Slíkt þarf að bæta.

8. Stórskipahöfn í Þorlákshöfn.

Tekið er undir með forystumönnum sveitarfélagsins Ölfuss og lögð áhersla á að 
stórskipahöfn rísi í Þorlákshöfn. Óumdeilt er að hafnarskilyrði er þar afar ákjósanleg. 
Fyrir Suðurland og Ísland í heild felast mikil tækifæri í að slíkt mannvirki rísi þar.

9. Heilbrigðiskerfið

Sveitarstjórn lýsir ákveðnum áhyggjum af skertum fjárveitingum til heilbrigðiskerfisins 
í landinu og þeim atgervisflótta sem viðist vera staðreynd meðal heilbrigðis- 
starfsmanna. Hvatt er til þess að heilbrigðiskerfið njóti aukinna fjárveitinga.

Þess er vænst að ofangreind atriði fái góðar undirtektir 

